ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-------- ------------------------- 2010 ԹՎԱԿԱՆ  N                   -Ն

ԿԵՆԴԱՆԻՆԵՐԻ, ԿԵՆԴԱՆԱԿԱՆ ԾԱԳՄԱՆ ՄԹԵՐՔԻ, ՀՈՒՄՔԻ, ԿԵՐԵՐԻ, ԼՐԱՑԱԿԵՐԵՐԻ,  ԿԵՐԱՅԻՆ ԽԱՌՆՈՒՐԴՆԵՐԻ, ԿԵՐԱՅԻՆ ՀԱՎԵԼՈՒՄՆԵՐԻ  ՆԵՐՄՈՒԾՄԱՆ, ԱՐՏԱՀԱՆՄԱՆ, ՏԱՐԱՆՑԻԿ ՓՈԽԱԴՐՄԱՆ  ԿԱՐԳԸ  ՍԱՀՄԱՆԵԼՈՒ.  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2004  ԹՎԱԿԱՆԻ ՕԳՈՍՏՈՍԻ 19-Ի  N1228-Ն ԵՎ  2005 ԹՎԱԿԱՆԻ ՆՈՅԵՄԲԵՐԻ 9-Ի N 1901-Ն ՈՐՈՇՈՒՄՆԵՐՆ  ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

<Անասնաբուժության մասին> Հայաստանի Հանրապետության օրենքի 5-րդ հոդվածի 1-ին մասի 19-րդ կետի, <Մեղվաբուծության մասին՚>Հայաստանի Հանրապետության օրենքի 16-րդ հոդվածի 1-ին մասի 5-րդ կետի, <Անասնակերի մասին> Հայաստանի Հանրապետության օրենքի 5-րդ հոդվածի 1-ին մասի 2-րդ կետի դրույթներին համապատասխան` Հայաստանի Հանրապետության կառավարությունը որոշում է` 

1. Հաստատել կենդանիների, կենդանական ծագման հումքի, մթերքի, կերերի, լրացակերերի, կերային խառնուրդների, կերային հավելումների  ներմուծման, արտահանման, տարանցիկ փոխադրման  կարգը` համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2004 թվականի օգոստոսի 19-ի <<Անասնապահական բեռների միջազգային և միջպետական փոխադրումների ժամանակ անասնաբուժական պետական հսկողության կարգը սահմանելու մասին>> N 1228-Ն որոշումը:

3. Ուժը կորցրած ճանաչել Հայաստանի Հանրապետության կառավարության 2005 թվականի նոյեմբերի 9-ի <<Անասնաբուծության մեջ օգտագործվող տոհմանյութի Հայաստանի Հանրապետություն ներկրման և Հայաստանի Հանրապետությունից արտահանման կարգը հաստատելու մասին>> N 1901-Ն որոշումը:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված
ՀՀ կառավարության
 --------- -----------------------  2010 թվականի 
 N  Ն որոշման
ԿԱՐԳ
ԿԵՆԴԱՆԻՆԵՐԻ, ԿԵՆԴԱՆԱԿԱՆ ԾԱԳՄԱՆ ՀՈՒՄՔԻ, ՄԹԵՐՔԻ, ԿԵՐԵՐԻ, ԼՐԱՑԱԿԵՐԵՐԻ, ԿԵՐԱՅԻՆ ԽԱՌՆՈՒՐԴՆԵՐԻ, ԿԵՐԱՅԻՆ ՀԱՎԵԼՈՒՄՆԵՐԻ  ՆԵՐՄՈՒԾՄԱՆ, ԱՐՏԱՀԱՆՄԱՆ, ՏԱՐԱՆՑԻԿ ՓՈԽԱԴՐՄԱՆ

 ԿԱՐԳԸ ՍԱՀՄԱՆԵԼՈՒ ՄԱՍԻՆ
1. Սույն կարգով սահմանվում է կենդանիների, այդ թվում տոհմային, տոհմային ծագման ինկուբացիոն ձվի, սերմնահեղուկի, ձվաբջջի, զիգոտի, սաղմի, կենդանական ծագման մթերքի /միս և մսամթերք, կաթ  և կաթնամթերք, վերամշակված ձուկ, ջրային կենդանիներ և դրանցից ստացված մթերք, ձու և ձվամթերք, մեղր, ցողամեղր, մեղրահաց/, կենդանական ծագման հումքի / կաշի, մորթի, բուրդ, մորթեղեն, մազ, աղվամազ, փետուր, էնդոկրինային և աղիքային հումք, ոսկոր, մորթափառ, կաշվեհումքի կտորներ, ալբումին, տեխնիկական կազեին, ժելատին, լեղի, կենդանիների արյուն, նրա բաղադրիչներ, հյուսվածքներ, օրգաններ, մանրէական աճեցվածքներ, տեխնիկական եղջյուրասմբակային հումք, կաթի, մսի արտադրության մնացորդներ ակնամոմ, մեղվակաթ, ծաղկափոշի, մեղվաթույն, օձի թույն/, կերերի, լրացակերերի, կերային խառնուրդների, կերային հավելումների (այսուհետ` անասնաբուժական պետական հսկողության ենթակա բեռներ) ներմուծման և արտահանման ընթացակարգը և դրա իրականացման պայմանները:
2. Անասնաբուժական պետական հսկման ենթակա բեռները (այսուհետ` բեռներ) ներմուծվում կամ արտահանվում կամ տարանցիկ փոխադրվում են բեռի տվյալ ապրանքախմբի անվտանգությունը հավաստող փաստաթղթերի` անասնաբուժական կամ առողջության  կամ ծագման սերտիֆիկատների կամ անասնաբուժական վկայականների,  լաբորատոր փորձարկումների արձանագրությունների կամ եզրակացությունների կամ արտադրողի համար միջազգային արտոնագրող /ակրեդիտացնող/ մարմնի կամ այդ մարմնի կողմից արտոնագրված մարմնի կողմից տրված որակի կառավարման համակարգի` վտանգի աղբյուրի վերլուծության և կրիտիկական կետերի հսկման համակարգի /HACCP/   կամ բեռի անվտանգության լաբորատոր փորձարկում իրականացնող կազմակերպության համար ISO 17025 արտոնագրի առկայությամբ /HACCP և ISO սերտիֆիկատները պահանջվում են դրանց առկայության դեպքում: 
3. Բեռների ներմուծման կամ արտահանման կամ տարանցիկ փոխադրման  գործընթացներում պետական վերահսկողությունն իրականացնում է Հայաստանի Հանրապետության գյուղատնտեսության նախարարության աշխատակազմի  սննդամթերքի անվտանգության և անասնաբուժական պետական տեսչությունը /այսուհետ`տեսչություն/ իր կազմում  գործող սահմանային հսկիչ կետերի միջոցով:

4. Սահմանային հսկիչ կետում  պետական վերահսկողություն իրականացնող տեսուչը   զննում է ներմուծվող կամ արտահանվող կամ տարանցիկ փոխադրվող բեռը, ստուգում բեռը ուղեկցող անվտանգության փաստաթղթերի առկայությունը, դրանց համապատասխանությունը բեռին, լաբորատոր անվտանգությունը բացահայտելու նպատակով, սույն որոշմամբ սահմանված դեպքերում կատարում նմուշառում:  
5.Ներմուծման կամ արտահանման կամ տարանցիկ փոխադրման համար բեռի բացթողումը հաստատվում է տեսչության սահմանային հսկիչ կետի անվանական կնիքով, <Ներմուծումը թույլատրվում է> կամՙ <Արտահանումը թույլատրվում է> կամ <Տարանցիկ փոխադրումըումը թույլատրվում է>  դրոշմներով և  սահմանային հսկիչ կետի տեսուչի ստորագրությամբ, որոնք դրվում են բեռն ուղեկցող անասնաբուժական կամ առողջության կամ անվտանգության սերտիֆիկատի կամ անասնաբուժական վկայականի վրա:

Ներմուծման և արտահանման դեպքում բեռն ուղեկցող անվտանգության փաստաթղթերը տեսչության սահմանային հսկիչ կետում փոխարինվում են Հայաստանի Հանրապետությունում բեռի փոխադրման համար Հայաստանի Հանրապետության կառավարության սահմանած կարգի համաձայն տրված համապատասխան ուղեկցող փաստաթղթերով: Տարանցիկ փոխադրման դեպքում բեռն ուղեկցող անվտանգության փաստաթղթերը տեսչության սահմանային հսկիչ կետում չեն փոխարինվում, բեռն ուղեկցում են տարանցիկ փոխադրման ողջ ընթացքում:

 Ներմուծումը կամ արտահանումը կամ տարանցումն արգելվելու դեպքում  տեսչության սահմանային հսկիչ կետում բեռն ուղեկցող անասնաբուժական կամ առողջության կամ անվտանգության սերտիֆիկատի կամ անասնաբուժական վկայականի վրա դրվում է  <Ներմուծումն արգելվում է> կամ <Արտահանումն արգելվում է> կամ <Տարանցիկ փոխադրումը արգելվում է> դրոշմը: 
6. Բեռների տարանցիկ փոխադրումն իրականացվում է <Տարանցիկ փոխադրում> մաքսային ռեժիմով, կենդանիների դեպքում` տեսչության գրավոր թույլտվությամբ, որտեղ նշվում են երթուղին, երթուղու կանգառները, կենդանիների կերակրման տեղերը: Տարանցիկ փոխադրման թույլտվությունը տրվում է այդ մասին տեղեկությունը ստանալուց հետո մեկօրյա ժամկետում: Տարանցիկ փոխադրման թույլտվություն ստանալու համար տեղեկությանը կից տեսչություն ներկայացվում է կենդանիների  տվյալ խմբաքանակի առողջության կամ անասնաբուժական սերտիֆիկատը կամ անասնաբուժական վկայականը` բնօրինակով:
Կենդանիների տարանցիկ փոխադրումն արգելվում է, եթե`

1) չկա տեսչության գրավոր թույլտվությունը,

2) հայտնաբերվել է վարակիչ հիվանդություն և կենդանիները ենթարկվել են կարանտինացման.

3) բացակայում են բեռն ուղեկցող անասնաբուժական փաստաթղթերը.
4) համաճարակային իրավիճակով պայմանավորված` Հայաստանի Հանրապետությունում  առկա են տարանցիկ փոխադրման սահմանափակումներ: 

7. Բեռի ներմուծման համար ներմուծողը տեսչության համապատասխան սահմանային հսկիչ կետ ներկայացնում է հետևյալ փաստաթղթերը`
1) անասնաբուժական պետական հսկողության ենթակա բեռների դեպքում`  տվյալ խմբաքանակի առողջության կամ անասնաբուժական սերտիֆիկատը կամ անասնաբուժական վկայականը` բնօրինակով, տոհմային կենդանու, թռչնի, ինկուբացիոն ձվի, սերմնահեղուկի, ձվաբջջի, ձիգոտի, սաղմի դեպքում` նաև տոհմային ծագումը հավաստող փաստաթուղթը.   
2) կենդանական ծագման մթերքի, կերերի, լրացակերերի արտադրողի մոտ վտանգի աղբյուրի վերլուծության և կրիտիկական կետերի հսկման համակարգի` /HACCP/ կամ նշված բեռների անվտանգության լաբորատոր փորձարկում իրականացնող կազմակերպության միջազգային ստանդարտի` ISO 17025 ներդրումը հավաստող սերտիֆիկատների պատճենները` բացառությամբ ԱՊՀ անդամ երկրների և Վրաստանի Հանրապետության արտադրության բեռների կամ  բեռի լաբորատոր անվտանգությունը հավաստող փորձարկման արձանագրությունները կամ եզրակացությունները կամ դրանց պատճենները:
8. Բեռի ներմուծումը  չի թույլատրվում, եթե`
1) բեռի նմուշառման լաբորատոր հետազոտության արդյունքներով ներմուծվող խմբաքանակը չի համապատասխանում անվտանգության սահմանված չափորոշիչներին և  վտանգավոր է օգտագործման համար. 

2) արտադրող երկրում անասնահամաճարակային անկայուն իրավիճակի կամ կարանտինային հիվանդությունների բռնկման մասին առկա է համապատասխան պաշտոնական տեղեկատվություն և կան արտահանման սահմանափակումներ կամ տվյալ բեռի ներմուծումը սահմանափակված է  Հայաստանի Հանրապետության կողմից:
 3)  չեն ներկայացվել  սույն կարգի 7-րդ կետով նշված փաստաթղթերը կամ  բեռը և կարգի 7-րդ կետով սահմանված փաստաթղթերը չեն համապատասխանում միմյանց և բեռի նմուշառման լաբորատոր փորձաքննության արդյունքներով բեռը ճանաչվել է վտանգավոր կամ օգտագործման համար ոչ պիտանի:
9. Սահմանային պետական վերահսկողության նպատակով սահմանային հսկիչ կետերում ներմուծվող բեռների` բացառությամբ կենդանիների, նմուշառում կատարվում է լաբորատոր փորձարկումներով բեռի անվտանգությունը որոշելու և ներմուծումը թույլատրելու համար, եթե 

1/ չեն ներկայացվել սույն կարգի 7-րդ կետով սահմանված  փաստաթղթերը կամ դրանք չեն  համապատասխանում բեռին.
2/ բացակայում են արտադրողի մոտ HACCP համակարգի կամ լաբորատոր փորձարկում իրականացնող կազմակերպության մոտ միջազգային ստանդարտի` ISO 17025 ներդրումը հավաստող սերտիֆիկատների պատճենները` բացառությամբ ԱՊՀ անդամ երկրների և Վրաստանի Հանրապետության արտադրության բեռների.
 
3/ բեռի զննման ընթացքում հայտնաբերվել են բեռի անվտանգությունը չերաշխավորող պայմաններ կամ բեռի անորակության օրգանոլեպտիկ` զգայորոշման ցուցանիշների խախտումներ:
10. Սահմանային հսկիչ կետում կենդանիների զննման ընթացքում վարակիչ հիվանդությունների ախտանիշների առկայության դեպքում կենդանիներից կատարվում է ախտաբանական նյութի նմուշառում, կենդանիների խմբաքանակը ենթարկվում է կարանտինացման:
11. Սահմանային հսկիչ կետում մաքսանենգ ճանապարհով ներմուծված կամ բեռի անվտանգությունը հավաստող փաստաթղթեր չունեցող բեռների հայտնաբերման դեպքում բեռը ենթարկվում է զննման, փաստաթղթային ստուգման, կատարվում է նմուշառում` լաբորատոր փորձարկումներով բեռի անվտանգությունը որոշելու  համար: Մինչև տվյալ բեռի նկատմամբ տեսչության սահմանային հսկիչ կետի կողմից պետական հսկողության իրականացումը` բեռի ներմուծման գործընթացը կասեցվում է և դրա նկատմամբ որևէ գործողություն չի կատարվում: 
12. Կանգնեցված բեռի վերադարձման կամ հետագա օգտագործման հնարավորությունը որոշվում է  լաբորատոր փորձաքննության արդյունքներով:  
13. Կանգնեցված բեռի բացթողումը կատարվում է բեռի նկատմամբ պետական հսկողության իրականացման արդյունքների հիման վրա` տեսչության գրավոր թույլտվությամբ, որը  տրվում է մաքսային մարմիններին և ներմուծողին` դրանց ստացումից հետո մեկօրյա ժամկետում: 
14. Կանգնեցված բեռի պետական հսկողության արդյունքներով վտանգավորության մասին լաբորատոր փորձարկումների եզրակացության առկայության կամ բեռի անվտանգութունը հավաստող այլ փաստաթղթերի բացակայության դեպքում, բեռը ենթակա է ոչնչացման կամ օգտահանման Հայաստանի Հանրապետության օրենսդրությամբ սահմանված կարգով կամ վերադարձման`<Վերաարտահանում> մաքսային ռեժիմով: Ոչնչացման կամ օգտահանման, հետ վերադարձման, դրա հետ կապված բեռի փորձաքննության փոխադրման, պահպանման ծախսերը կատարվում են բեռի տիրոջ կողմից: 
15. Բեռի վերադարձման դեպքում սահմանային հսկիչ կետում բեռն ուղեկցող փաստաթղթերի վրա դրվում են <Ներմուծումն արգելվում է> և <Վերադարձ> դրոշմները: 
16. Բեռը արտահանելու համար արտահանողը տեսչության համապատասխան սահմանային հսկիչ կետ ներկայացնում է հետևյալ փաստաթղթերը`
1) կենդանիների, կենդանական ծագման մթերքի` այդ թվում մեղվաբուծական, հումքի, կերի, կերային խառնուրդների, կերային հավելումների դեպքում` տվյալ խմբաքանակի անասնաբուժական վկայականը կամ տեղեկանքը` բնօրինակով, /տոհմային կենդանու, թռչնի, ինկուբացիոն ձվի, սերմնահեղուկի, ձվաբջջի, ձիգոտի, սաղմի դեպքում նաև` տոհմային ծագումը հավաստող փաստաթուղթը/,  

2/ կենդանական ծագման հումքի, մթերքի, կերերի, լրացակերերի անասնաբուժասանիտարական անվտանգությունը հավաստող լաբորատոր փորձաքննության փաստաթուղթը /կենդանիների դեպքում անասնաբուժասանիտարական փորձաքննություն չի իրականացվում/:
17. Անասնաբուժական պետական հսկողության ենթակա բեռների Եվրոպական միության երկրներ արտահանումը կատարվում է նաև տվյալ բեռի ներմուծմանը ներկայացվող Եվրամիության պահանջների պահպանմամբ:
18. Արտահանումը չի թույլատրվում, եթե`
1) չեն ներկայացվել կարգի 10-րդ կետում նշված փաստաթղթերը. 

2)կարգի 10-րդ կետում նշված փաստաթղթերը և բեռը չեն համապատասխանում միմյանց.
3) բեռի զննման ընթացքում հայտնաբերվել են բեռի անվտանգությունը չերաշխավորող պայմաններ կամ բեռի անորակության օրգանոլեպտիկ` զգայորոշման ցուցանիշների խախտումներ.


4) ներմուծող երկրից ստացվել է պաշտոնական տեղեկատվություն անասնահամաճարակային իրավիճակով պայմանավորված ներմուծման սահմանափակումների մասին կամ արտահանումը սահմանափակված է  Հայաստանի Հանրապետությունից:
19. Տեսչության սահմանային հսկիչ կետում Հայաստանի Հանրապետության կառավարության սահմանած կարգի համաձայն` անասնաբուժական պետական հսկողության ենթակա բեռների արտահանման համար տրվում է անասնաբուժական կամ առողջության սերտիֆիկատ կամ անասնաբուժական վկայական, որտեղ նշվում է արտահանման երթուղին, լաբորատոր անվտանգությունը հավաստող փաստաթղթի համարը, տրման ամսաթիվը, տոհմային կենդանու, թռչնի, ինկուբացիոն ձվի, սերմնահեղուկի, ձվաբջջի, զիգոտի, սաղմի դեպքում նաև տոհմային նշանակության մասին տեղեկություն: 

Եվրամիության երկրներ անասնաբուժական պետական հսկողության ենթակա բեռների արտահանման համար տեսչության սահմանային հսկիչ կետում տրվում են Եվրամիության օրենսդրությամբ սահմանված եվրամիության տարածք երրորդ երկրներից անասնաբուժական հսկման ապրանքների ներկրման համար առողջության սերտիֆիկատների ձևերը հաստատելու մասին ընթացակարգով սահմանված առողջության սերտիֆիկատներ:  Եվրամիության և ԱՊՀ անդամ երկրներից բացի, մյուս երկրներ անասնաբուժական պետական հսկողության ենթակա բեռների արտահանման համար տրվում են ներկրող երկրի կողմից ներկայացվող պահանջներին համապատասխանող սերտիֆիկատներ:

Տեսչության սահմանային հսկիչ կետում Հայաստանի Հանրապետության կառավարության սահմանած կարգի համաձայն անասնաբուժական պետական հսկողության ենթակա բեռների ներմուծման համար տրվում է անասնաբուժական վկայական, որտեղ  նշվում է բեռն ուղեկցող անվտանգության փաստաթղթերի համարը, տրման ամսաթիվը, իսկ տոհմային կենդանու, թռչնի, ինկուբացիոն ձվի, սերմնահեղուկի, ձվաբջջի, զիգոտի, սաղմի դեպքում` նաև տոհմային նշանակության մասին տեղեկություն: 

20.    Բեռի մաքսային ձևակերպումը կատարվում է սահմանային հսկիչ կետում բեռի զննման, անվտանգությունը հավաստող փաստաթղթերի ուսումնասիրության և/կամ   լաբորատոր փորձարկումներով բեռի անվտանգության հավաստման արդյունքների հիման վրա տրված անասնաբուժական վկայականի կամ անվտանգության սերտիֆիկատի առկայությամբ:  
21. Արտահանող կամ ներկրող երկրում անասնահամաճարակային իրավիճակով պայմանավորված` ներկրման կամ արտահանման սահմանափակումների մասին տեղեկատվությունը տեղադրվում է Հայաստանի Հանրապետության  գյուղատնտեսության նախարարության և տեսչության էլեկտրոնային կայքերում: Նույն տեղեկատվությունը տեսչությունը տրամադրում է նաև տեսչության սահմանային հսկիչ կետերին: Նոր սահմանափակումների մասին տեղեկատվությունը տրամադրվում է դրանց պաշտոնական ստացումից հետո 1-օրյա ժամկետում:  
22. Անասնաբուժական պետական հսկողության ենթակա բեռների արտահանման դեպքում ներմուծող կամ տարանցիկ երկրի անասնաբուժության բնագավառի լիազոր մարմնի պաշտոնական պահանջի դեպքում տեսչության կողմից գրավոր կամ էլեկտրոնային եղանակով տրվում է բեռի արտահանման կամ տարանցիկ փոխադրման համար թույլտվություն խնդրելու  վերաբերյալ գրությունը ռուսերեն կամ միջազգային ընդունված լեզվով` այդ մասին տեղեկությունը ստանալուց հետո մեկօրյա ժամկետում: 
23. Սույն կարգի պահանջների կատարման հետ կապված վեճերը  լուծվում են օրենքով սահմանված կարգով:
Հիմնավորում 

«Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու, և 2004 թվականի օգոստոսի 19-ի 

N 1228-Ն և 2005 թվականի նոյեմբերի 9-ի N 1901-Ն որոշումներն ուժը կորցրած 

ճանաչելու մասին»,  «Անասնաբուժական պետական հսկողության ենթակա բեռների և սննդամթերքի փոխադրման համար անասնաբուժական ուղեկցող փաստաթղթերի և անվտանգության սերտիֆիկատների տրման կարգը, անասնաբուժական ուղեկցող փաստաթղթերի և սերտիֆիկատների ձևերը հաստատելու և Հայաստանի Հանրապետության  կառավարության 2005 թվականի օգոստոսի 4-ի  N 1241-Ն որոշումներն ուժը կորցրած ճանաչելու մասին» ՀՀ կառվարության որոշման նախագծերի ընդունման անհրաժեշտության վերաբերյալ
Նախագիը նպատակ է հետապնդում ներմուծման և արտահանման գործընթացները   միջազգային պահանջներին համապատասխանեցնելու, հնարավորինս պարզեցնելու և  այս գործընթացներում ՀՀ կառավարության որդեգրած քաղաքականության ապահովման համար: ՀՀ կառավարությունը մի կողմից նպատակ է հետապնդում ներմուծման և արտահանման գործընթացը պարզեցնելու և ընթացակարգը ավելի թափանցիկ դարձնելու, մյուս  կողմից էլ անվտանգության ապահովման տեսակետներից կարևորվում է կենդանիների, կենդանական ծագման հումքի, մթերքի, կերերի, լրացակերերի, կերային խառնուրդների, կերային հավելումների և սննդամթերքի  ներմուծման և արտահանման գործընթացների վերանայումը: 

ՀՀ կառավարության 2004 թվականի օգոստոսի 19-ի N 1228-Ն որոշմամբ սահմանված անասնապահական բեռների միջազգային և միջպետական փոխադրումների ժամանակ անասնաբուժական պետական հսկողության  կարգով կարգավորվում են ԱՊՀ անդամ երկրների միջև անասնաբուժական հսկողության ենթակա բեռների փոխադրումների գործընթացները, որոնք սակայն վերջին տարիների ընթացքում զգալի փոփոխվել են ԱՊՀ անդամ  երկրների օրենսդրական բարեփոխումների և ԵՄ չափանիշներին համապատասխանեցնելու համատեքստում: Հայաստանի Հանրապետության  կառավարության 2005 թվականի օգոստոսի 4-ի  N 1241-Ն որոշմամբ սահմանված են անասնաբուժական ուղեկցող փաստաթղթերի ձևերը, որոնք ընդունելի են միայն ԱՊՀ շրջանակներում և դրանց տրման կարգը, որի համաձայն փաստաթղթերը տրվում են անասնաբուժական պետական մարմնի կողմից: 

ՀՀ գյուղատնտեսության նախարարությանը, սննդամթերքի անվտանգության և համապատասխանության գնահատման ոլորտներում պետական վերահսկողություն  իրականացնելու գործառույթների վերապահումից հետո,  օրենսդրությամբ բաց է մնացել կենդանական ծագման մթերքից բացի, այլ սննդամթերքի ներմուծման և արտահանման ընթացակարգերի սահմանումը, ԱՊՀ երկրներից բացի, մյուս, նաև ԵՄ անդամ երկրներ անասնաբուժական հսկման ենթակա բեռների արտահանման և այդ երկրներից ներմուծման ընթացքում անասնաբուժական և անվտանգության պահանջների կիրառումը: 

Նախագծերով սահմանվել են կենդանական ծագման հումքի, մթերքի, կերերի, լրացակերերի և սննդամթերքի  ՀՀ տարածքում փոխադրման, ներմուծման և արտահանման գործընթացներում անասնաբուժական հսկողության իրականացման, անվտանգությունը հավաստող անասնաբուժական ուղեկցող փաստաթղթերի, ԱՊՀ անդամ և մյուս երկրներ բեռների և սննդամթերքի արտահանման կամ ներմուծման համար անասնաբուժական  կամ առողջության կամ անվտանգության սերտիֆիկատների, դրանց տրման, նպատակային նշանակության մասին դրույթներ: 

Հստակեցվել են սահմանային վերահսկողության ընթացքում տրվող անասնաբուժական փաստաթղթերը, դրանց նշանակությունը, փաստաթղթերը տալու իրավասություն ունեցող մարմինները:

Միջազգային պահանջներին համապատասխան վերանայվել են անասնաբուժական կամ առողջության կամ անվտանգության սերտիֆիկատների, վկայականների, տեղեկանքի բովանդակությունը և կարգավորման ոլորտը,  

Հստակ սահմանվել են ներմուծման և արտահանման թույլատրման կամ արգելման համար հիմք հանդիսացող պայմանները: 

Պարզեցվել է ներմուծման և արտահանման թույլատրման ընթացակարգը:  

Հստակեցվել է սահմանային պետական վերահսկողության գործընթացի իրականացումը:  

Հստակեցվել են սահմանային վերահսկողության ընթացքում տրվող անասնաբուժական փաստաթղթերը, դրանց նշանակությունը, փաստաթղթերը տալու իրավասություն ունեցող մարմինները:

Միջազգային պահանջներին համապատասխան վերանայվել են անասնաբուժական կամ առողջության կամ անվտանգության սերտիֆիկատների, վկայականների, տեղեկանքի բովանդակությունը և կարգավորման ոլորտը,  

Քանի որ սահմանվել են ներմուծման և արտահանման նոր ընթացակարգեր, անասնաբուժական ուղեկցող և սննդամթերքի անվտանգության սերտիֆիկատների ձևեր, ուստի ուժը կորցրած են ճանաչվում  ՀՀ կառավարության 2004 թվականի օգոստոսի 19-ի N 1228-Ն և 2005 թվականի օգոստոսի 4-ի  N 1241-Ն որոշումները:

Անհրաժեշտ է ուժը կորցրած ճանաչել նաև ՀՀ կառավարության 2005 թվականի նոյեմբերի 9-ի <Անասնաբուծության մեջ օգտագործվող տոհմանյութի ՀՀ ներկրման և Հայաստանի Հանրապետությունից արտահանման կարգը հաստատելու մասին> N 1901-Ն որոշումը, քանի որ միջազգային ընդունված պահանջներին համապատասխան անասնաբուժական սերտիֆիկատը տրվում է որոշակի տեսակի բեռի փոխադրման համար և հավաստում է տվյալ տեսակի բեռի ծագումը համաճարակային տեսակետից ապահով տարածքից, անվտանգությունը և օգտագործման նշանակությունը, մինչև ներմուծումը և արտահանումը կատարված պետական հսկողությունը և տվյալ բեռի արտադրության ընթացքում անասնաբուժասանիտարական և անվտանգության նորմերի պահպանումը:  Նշված որոշումը ներառում է ներմուծման և արտահանման հավաստագիր տալու ընթացակարգ, լիազոր մարմնին հայտի ներկայացում, փաստաթղթերի և լաբորատոր փորձարկում և տնտեսավարողների համար լրացուցիչ պարտավորություններ, իսկ տրվող հավաստագիրը գործում է ըստ էության ՀՀ տարածքում, իսկ արտերկիր արտահանելու համար միջազգային անասնաբուժական պահանջները նախատեսում են միայն համապատասխան անասնաբուժական կամ առողջության սերտիֆիկատի տրամադրում, որը հավաստում է տվյալ բեռի տոհմային նշանակությունը և համաճարակային տեսակետից անվտանգությունը: Սահմանային պետական վերահսկողության ընթացքում արդեն իսկ կատարվում է փաստաթղթերի ուսումնասիրություն և կարող է կատարվել լաբորատոր հետազոտություն անվտանգության և ոչ թե տոհմային արժեքի բացահայտման նկատմամբ, այն էլ միայն կենդանուց հիվանդության կասկածի դեպքում վերցված ախտաբանական նյութից:  Տոհմային արժեքը կամ նշանակությունը կարող է գնահատվել միայն գենային մակարդակով և օգտագործումից հետո ստացված մթերատու կամ այլ նշանակության արդյունքների գնահատմամբ: Տոհմային կենդանուց ստացված տոհմանյութը, որը  պահվում է հեղուկ ազոտի մեջ -196 C-ում  վարակակրության նկատմամբ լաբորատոր հետազոտության չի ենթարկվում, այլ գնահատվում է նրա կենսունակությունը կամ որակը վերարտադրության համար, որը չի համարվում տոհմային նշանակության ցուցանիշ: Տոհմային արժեքը և նշանակությունը հավաստում է կատարված սելեկցիան և  տվյալ կենդանու տոհմային անձնագիրը: 

Ներկայացված նախագծերով սահմանված ընթացակարգերը ներառում են նաև տոհմային նշանակություն ունեցող բեռի անասնաբուժական հսկողությունը և հնարավորություն են տալիս մաքսային ձևակերպումների ժամանակ հաշվի առնել տոհմային նշանակությունը` հիմք ընդունելով այդ փաստը հավաստող անասնաբուժական սերտիֆիկատի առկայությունը և բացառել նույն բեռի համար նույն լիազոր մարմնին դիմելու, թույլտվություն ստանալու և չարդարացված կրկնակի ստուգման ենթարկվելու տնտեսավարողների պարտավորության կամ լիազոր մարմնին նման իրավասությունների վերապահման սահմանումը : 

ՏԵՂԵԿԱՆՔ

«Կենդանիների, կենդանական ծագման մթերքի, հումքի, կերերի, լրացակերերի, կերային խառնուրդների, կերային հավելումների և սննդամթերքի ներմուծման և արտահանման կարգը սահմանելու և 2004 թվականի օգոստոսի 19-ի N 1228-Ն որոշումն ուժը կորցրած ճանաչելու մասին ՀՀ  կառավարության որոշումների նախագծի վերաբերյալ շահագրգիռ նախարարությունների առարկությունների և առաջարկությունների վերաբերյալ 
	Առարկությունների և առաջար-կությունների հեղինակը

	Առարկությունների և առաջարկությունների բովանդակությունը 
	Եզրակացություն

	ՀՀ առողջապա-հության նախարար
ՀՔ/5465-10

29.07.2010թ
	1. Նշված նախագծերում առկա են այնպիսի բառեր, որոնք ունեն մասնագիտական ճիշտ ձևակերպման կամ սահմանման կարիք, օրինակ` <<ուղեկցող փաստաթղթի արմատիկ>>, <<բուժկանխարգելիչ հետազոտություններ>>, <<կենսաբանական արդյունաբերական հումք>> և այլն: 

2. Ներկայացված <<Անասնաբուժական պետական հսկողության ենթակա բեռների և ներմուծման և արտահնման կարգի>> նախագծի առաջին կետում նշված հետևյալ նյութերի` <<կենդանական ծագման հումք, էնդոկրինային և աղիքային հումք, արյուն, ալբումին, լեղի, կենսաբանական արդյունաբերական հումք, դեղամիջոցների արտադրության, կենսաբանական հումք, կենդանիների արյուն, դրա բաղադրիչներ, հյուսվածքներ, օրգաններ, մանրէական աճեցվածքներ, ակնամոմ, մեղվակաթ, մեղվաթույն, օձի թույն>> ներմուծման և արտահանման ընթացակարգը կարգավորվում է ՀՀ կառավարության 20 սեպտեմբերի 2000 թվականի N 581 որոշմամբ: Համաձայն այդ որոշման, եթե վերը նշված նյութերն օգտագործվում են դեղագործական արդյունաբերության մեջ, և (կամ) դեղագործական նպատակներով, և (կամ) նախատեսված բուժական, և (կամ) կանխարգելման նպատակների համար, ապա դրանք ենթակա են հավաստագրման ՀՀ լիազոր մարմնի` ՀՀ առողջապահության նախարարության կողմից:

Միաժամանակ տեղեկացնում եմ, որ ՀՀ կառավարության 06.08.2009թ. թիվ 895 որոշմամբ ՀՀ կառավարության N 581 որոշման 24.1-ին կետում կատարվել է փոփոխություն, համաձայն որի` այն ապրանքները, որոնք ներմուծվում են ոչ դեղագործական նպատակներով, ներմուծման ժամանակ ենթակա չեն հավաստագրման: Այս դեպքում ներմուծողը մաքսային հայտարարագրի դարձերեսին կատարում է «Ներմուծվում են ոչ դեղագործական նպատակներով» գրառումը: Այսպիսով` անհրաժեշտ է ներկայացված որոշման նախագիծը համապատասխանեցնել վերը նշված ՀՀ կառավարության որոշմանը:

3. <<Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու մասին>>կարգի նախագծի 1-ին կետից և ողջ տեքստից հանել <<դեղամիջոցների արտադրության>> բառերը, քանի որ դրանք չեն դասվում անասնաբուժական պետական հսկողության ենթակա բեռների շարքին: Ինչպես նաև 2-րդ կետից և ողջ տեքստից, ձևաթղթերի անվանումներից հանել <<սանիտարական սերտիֆիկատ>> բառերը, քանի որ անհասկանալի է, թե վերջիններս որ իրավական ակտով են սահմանվում:

4. Բոլոր ձևաթղթերի նախագծերում, որտեղ առկա են <<Պատվաստման եղանակը, հիվանդության անվանումը, ժամկետը>> բառերը <<ժամկետը>> բառից հետո ավելացնել <<պատվաստանյութի սերիան>> բառերը:

5. <<Անասնաբուժական  պետական հսկողության ենթակա բեռների և սննդամթերքի փոխադրման համար անասնաբուժական ուղեկցող փաստաթղթերի և սննդամթերքի անվտանգության սերտիֆիկատների տրման կարգը, անասնաբուժական ուղեկցող փաստաթղթերի ու անվտանգության սերտիֆիկատների ձևերը հաստատելու և Հայաստանի Հանրապետության կառավարության 2005 թվականի օգոստոսի 4-ի N 1241-Ն որոշումն ուժը կորցրած ճանաչելու մասին>> ՀՀ կառավարության որոշման նախագծի վերնագրից և ողջ տեքստից <<Անվտանգության սերտիֆիկատներ>> բառերը հանել, քանի որ անհասկանալի է թե դրանք որ օրենքով են սահմանվում: Նույն որոշման վերնագրից և ողջ տեքստից <<դեղամիջոցների արտադրության>> բառերը հանել, քանի որ դրանք չեն դասվում անասնաբուժական պետական հսկողության ենթակա բեռների շարքին:

6. Նույն կարգի նախագծում նշված դրույթները չեն բխում որոշման  վերնագրից: Այսպես` որոշման կարգի տեքստում նշված է <<հանրապետության տարածքում փոխադրվող>> բառերը, իսկ որոշման վերնագրում դրանք բացակայում են:

7. Նույն կարգի հավելված 2-ից փոխադրամիջոցին վերաբերող (փոխադրամիջոցի տեսակը, պետական համարանիշը, ապրանքատրանսպորտային փաստաթղթի համարը, տրման ամսաթիվը, փոխադրման պայմանները,  փոխադրամիջոցը մաքրված և ախտահանված է) դրույթները/բառերը հանել, քանի որ  5 հունիսի 2008 թվականի թիվ 557-Ն <<Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունը իրականացնող լիազոր մարմիններ ճանաչելու մասին>> ՀՀ կառավարության որոշման համաձայն սննդամթերքի փոխադրման համար օգտագործվող փոխադրամիջոցների նկատմամբ վերահսկողության լիազորությունը վերապահված է ՀՀ առողջապահության նախարարությանը:

 Ելնելով վերոգրյալից, առաջարկում եմ  կարգում ավելացնել նոր կետ` հետևյալ բովանդակությամբ. <<Սննդամթերքի փոխադրման համար օգտագործվող  փոխադրամիջոցը  պետք է ունենա  սանիտարական  անձնագիր` տրված ՀՀ առողջապահության  նախարարության  կողմից:

Փոխադրամիջոցի սանիտարական անձնագիրը տրվում է`

ա) սննդամթերք փոխադրող փոխադրամիջոցի սանիտարահիգիենիկ ստուգման (լաբորատոր հետազոտությունների) արդյունքում տրված դրական եզրակացության հիման վրա:


բ) Սանիտարական անձնագիրը տրամադրվում է սննդամթերք փոխադրող յուրաքանչյուր փոխադրամիջոցի համար 6 ամիս, իսկ հատկապես արագ փչացող սննդամթերք փոխադրելու դեպքում` 3 ամիս ժամկետով :


գ) Սանիտարական անձնագիրը ստորագրվում և կնքվում է Հայաստանի Հանրապետության պետական հիգիենիկ և հակահամաճարակային տեսչության պետի կողմից:

  Հավելված 2-ում ավելացնել նոր ձև հետևյալ բովանդակությամբ` համաձայն հավելվածի /կցվում է/:  


	Ընդունվել է մասնակի, <կենսաբանական արդյունաբերական հումք> բառերը հանվել են, իսկ <ուղեկցող փաստաթղթի արմատիկ> և <բուժկանխարգելիչ հետազոտություններ> բառերը օգտագործվում են անասնաբուժական ուղեկցող փաստաթղթերում և լրացուցիչ պարզաբանման կամ առանձին սահմանման կարիք չունեն: Արմատիկը ուղեկցող փաստաթղթի այն մասն է, որը մնում է տվող մարմնի մոտ և թույլ է տալիս հսկություն սահմանել փաստաթղթերի տրման գործընթացի նկատմամբ: Բուժկանխարգելիչ հետազոտությունները այն միջոցառումներն են, որոնք կատարվում են կենդանիների հիվանդությունների ախտորոշման, կանխարգելման, բուժման նպատակով, որոնց մասին էլ անասնաբուժական ուղեկցող փաստաթղթերում համապատասխան տողերով կատարվում են լրացումներ: 

Չի ընդունվել, քանի որ նշված որոշումը վերաբերվում է դեղամիջոցների ներմուծմանը և արտահանմանը և նույն որոշմամբ հաստատված կարգի չորրորդ կետի ա/ ենթակետի համաձայն կարգի դրույթները չեն տարածվում անասնաբուժական կենսապատրաստուկների վրա: Ներկայացված որոշումներով սահմանված  <<կենդանական ծագման հումք, էնդոկրինային և աղիքային հումք, արյուն, ալբումին, լեղի, կենսաբանական արդյունաբերական հումք, դեղամիջոցների արտադրության, կենսաբանական հումք, կենդանիների արյուն, դրա բաղադրիչներ, հյուսվածքներ, օրգաններ, մանրէական աճեցվածքներ, ակնամոմ, մեղվակաթ, մեղվաթույն, օձի թույն>> բեռները <Անասնաբուժության մասին> ՀՀ օրենքի երկրորդ հոդվածի համաձայն համարվում են կենդանական ծագման հումք և դրանց ներմուծումը չի կարող կարգավորվել ՀՀ կառավարության 2000 թ 581-Ն որոշմամբ. իսկ անասնաբուժական կենսապատրաստուկների ներմուծումը և արտահանումը կարգավորվում է ՀՀ կառավարության 2005թ 1088-Ն որոշմամբ:

Ընդունվել է, <Դեղամիջոցների արտադրության> և <սանիտարական սերտիֆիկատ> բառերը հանվել են:

Ընդունվել է և <Պատվաստման եղանակը, հիվանդության անվանումը, ժամկետը>> բառերից հետո լրացվել է <պատվաստանյութի սերիան> բառերը:

 <Անվտանգության սերտիֆիկատներ> բառերի հանելու առաջարկությունը չի ընդունվել, քանի որ ՀՀ ներմուծվող որոշ սննդամթերքի տեսակներ ուղեկցվում են արտահանող երկրի անվտանգության սերտիֆիկատներով, որոշ երկրներ ՀՀ-ից արտանվող սննդամթերքի համար պահանջում են անվտանգության սերտիֆիկատներ: <Սննդամթերքի անվտանգության մասին> ՀՀ օրենքի 9-րդ հոդվածի 1-ին կետի համաձայն  արգելվում է որևէ սննդամթերքի, նրա հետ շփվող նյութերի և սննդային հավելումների ներմուծումը, օգտագործումը արտադրության մեջ կամ իրացումը, առանց դրանց անվտանգությունը հիմնավորող ուղեկցող փաստաթղթերի առկայության և հետագծելիության  հնարավորության, իսկ բ/ ենթակետի համաձայն անվտանգությունը հիմնավորող ուղեկցող փաստաթուղթ է կենդանական ծագման պարենային հումքի համար անասնաբուժասանիտարական նորմերին համապատասխանությունը հավաստող փաստաթուղթը, ինչպիսին համարվում է անվտանգության սերտիֆիկատը:

Ուստի ներմուծման և արտահանման գործընթացը կանոնակարգելու նպատակով օրենքի նշված դրույթներից ելնելով սահմանվել են <անվտանգության սերտիֆիկատներ և դրան վերաբերող դրույթներ: 

<Դեղամիջոցների արտադրության> բառերը հանելու առաջարկությունը ընդունվել է և որոշման տեքստում կատարվել համապատասխան փոփոխություն:

Ընդունվել է և որոշման նախագծի, որոշման կարգի վերնագրերում և տեքստերում կատարվել են համապատասխան փոփոխություններ:

Չի ընդունվել: ՀՀ կառավարության 2008թ հունիսի 5-ի թիվ 557-Ն որոշմամբ սահմանված է, որ ՀՀ առողջապահության նախարարությունը վերահսկողություն է իրականացնում <Սննդամթերքի անվտանգության մասին> ՀՀ օրենքի 7-րդ հոդվածի 2-5-րդ մասերով սահմանված պահանջների պահպանման նկատմամբ, որտեղ սահմանված չեն սննդամթերքի փոխադրման համար օգտագործվող փոխադրամիջոցների նկատմամբ ՀՀ առողջապահության նախարարության վերահսկողության լիազորություներ: ՀՀ առողջապահության նախարարի հրամաններով սահմանված սանիտարական կանոններով և հիգիենիկ նորմերով սահմանաված դրույթները վերաբերվում են հանրապետության տարածքում արտադրվող և իրացվող սննդամթերքին և չեն վերաբերվում ներմուծման կամ արտահանման գործընթացներին: Բացի այդ, ՀՀ օրենսդրությամբ, այդ թվում սանիտարական կանոններով և հիգիենիկ նորմերով ՀՀ առողջապահության նախարարության կողմից սննդամթերքի փոխադրման համար օգտագործվող փոխադրամիջոցների համար սանիտարական անձնագիր տալու մասին դրույթներ սահմանված չեն: Սանիտարական անձնագիր տալու մասին դրույթները պետք է սահմանվեն օրենքից բխող պահանջների համաձայն` սահմանված կարգով:



	Պետական եկամուտների կոմիտեի նախագահ
01/3-2/1131-10

29.07.2010թ
	ՀՀ վարչապետի 09.07.2010 թվականի թիվ 02/23.8/8026-10 հանձնարարականով ներկայացված  “Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու, ՀՀ կառավարության 2004թ. օգոստոսի 19-ի N 1228-Ն և 2005թ. նոյեմբերի 9-ի N 1901-Ն որոշումներն ուժը կորցրած ճանաչելու մասին” ՀՀ կառավարության որոշման նախագծի վերաբերյալ ունենք հետևյալ դիտողություններն ու առաջարկությունները.

Որոշման նախագիծը չի բխում “Անասնաբուժության մասին”, “Մեղվաբուծության մասին” և “Անասնակերի մասին” ՀՀ օրենքների պահանջներից:

Մեր կարծիքով անհրաժեշտ է սահմանել վերը նշված օրենքներով նախատեսված ապրանքների ներմուծման և արտահանման կարգեր, այլ ոչ թե անասնաբուժական պետական հսկողության ենթակա բեռների, որի սահմանումը նշված օրենքներով չկա : 

Միաժամանակ հայտնում ենք, որ ներկայացված կարգի դրույթները բարդեցնում են ներմուծման, արտահանման և տարանցիկ փոխադրման ընթացակարգերը, որի կիրառման ժամանակ սահմանային կետերում նշված ապրանքների տեղափոխման ժամանակ կառաջանան անհարկի ձգձգումներ, մասնավորապես խոսքը վերաբերվում է կարգի 6-րդ, 7-րդ, 8-րդ և 9-րդ կետերին: 

Առաջարկում ենք նաև կարգում առանձնացնել կենդանի կենդանիների տեղափոխման, ինչպես նաև “տարանցիկ փոխադրում” մաքսային ռեժիմով տեղափոխվող ապրանքների առանձին ընթացակարգեր:

Բացի այդ անհասկանալի է, թե տեսուչը որ դեպքում ինչ փաստաթուղթ պետք է տրամադրի մաքսային սահմանով տեղափոխվող ապրանքների համար` անասնաբուժական վկայական, անասնաբուժական տեղեկանք, անասնաբուժական սերտիֆիկատ, անվտանգության սերտիֆիկատ և այլն:

Մեր կարծիքով նման տեսքով նախագծի ընդունումը կբարդացնի մաքսային սահմանով նշված ապրանքների տեղափոխման ընթացակարգը:

Ելնելով վերը նշվածից առաջարկում ենք նախագիծը լրամշակել հստակեցնելով ներմուծման, արտահանման և տարանցիկ փոխադրման ընթացակարգերը:


	Ընդունվել է, իրականացվել են համապատասխան փոփոխություններ, վերնագրում անասնաբուժական պետական հսկողության ենթակա բեռներ բառերը փոխարինվել են կենդանիների, կենդանական ծագման մթերքի, հումքի, կերերի. լրացակերերի, կերային խառնուրդների կերային հավելումների և սսնամթերքի բառերով:
Ընդունվել է: Նշված կետերը հանվել են որոշման նախագծից:

Չի ընդունվել, քանի որ կենդանի կենդանիների ներմուծման և արտահանման ընթացակարգը նմանատիպ է  մյուս բեռների ներմուծմանը և արտահանմանը, տարբերվում է միայն այդ գործընթացում նմուշառման առանձնահատկությամբ, քանի որ կենդանի վիճակում կենդանին չի կարող նմուշառվել, այն ենթարկվում է անասնաբուժական զննման և հիվանդության կլինիկական նշանների կամ առողջ կենդանուն ոչ բնորոշ պատկերի, դիակների կամ հոգեվարքի վիճակում գտնվող կենդանիների հայտնաբերման դեպքում սահմանային հսկողության ընթացքում կատարվում է կենդանու արտազատուկներից կամ ախտաբանական նյութից նմուշառում, ինչի մասին կարգում դրույթներ սահմանված են: <Տարանցիկ փոխադրում մաքսային ռեժիմով  ապրանքների տեղափոխման առանձին ընթացակարգ սահմանելը նպատակահարմար չէ, քանի որ այն արդեն իսկ սահմանված է մաքսային օրենսդրությամբ, իսկ այս դեպքում հաշվի են առնվել նաև կենդանի կենդանիների տարանցիկ փոխադրման ժամանակ նախապես երթուղու համաձայնեցումը անասնաբուժական պետական մարմնի հետ, քանի որ պահանջվում է տարանցիկ երկրի տարածքում կենդանիների կերակրման և հանգստի, համաճարակային իրավիճակի ու կենդանիների առողջության պահպանման երաշխիքի ապահովում: 

Ընդունվել է, իրականացվել են համապատասխան փոփոխություններ:

	ՀՀ ֆինանսների նախարար

1/6.2-2/5408-10

27.07.2010թ
	“Անասնաբուժական պետական հսկողության ենթակա բեռների եւ սննդամթերքի ներ​մուծ​ման եւ արտահանման կարգը սահմանելու, Հայաստանի Հանրապետության կառավարության 2004 թվա​կա​նի օգոստոսի 19-ի թիվ 1228-Ն եւ 2005 թվականի նոյեմբերի 9-ի թիվ 1901-Ն ո​րո​շում​նե​րն ուժը կոր​ցրած ճանաչելու մասին” Հա​յաս​տա​նի Հան​րա​պե​տության կա​​ռա​​վա​​​րու​թյան որո​շ​ման նա​խա​գծի վե​րաբերյալ.

Հստակեցման նպատակով առաջարկում ենք ներկայացված նախագծով հաստատվող կար​գի 2-րդ կետով տարանջատել, թե կոնկրետ (ըստ անվանումների) բեռների ներմուծման, ար​տահանման եւ տարանցիկ փոխադրման համար կոնկրետ ինչ փաստաթղթեր է անհրաժեշտ ներ​կայացնել:
Նախագծի 7-րդ եւ 11-րդ կետերով առաջարկում ենք սահմանել ներմուծողի, արտահանողի կող​մից համապատասխան հայտերի ներկայացման ժամկետները:

Միաժամանակ, հարկ ենք համարում նշել, որ Հայաստանի Հանրապետության կա​ռա​վա​րութ​յան “Հա​յաստանի գործարար միջավայրի բարելավման միջոցառումների ծրագրին հա​վա​նութ​յուն տալու եւ Հայաստանի Հանրապետության կառավարության 2008 թվականի հունիսի 26-ի թիվ 775-Ն որո​շումը ուժը կորցրած ճանաչելու մասին” թիվ 97-Ն որոշման 2-րդ կետի 2.1-ին են​թակետով բոլոր պե​տա​​կան կառավարման մարմիններին, այդ թվում Հայաստանի Հան​րա​պե​տութ​յան գյու​ղա​տնտե​սութ​յան նախարարությանը հանձնարարվել է ուսումնասիրել արտաքին առ​եւտրին առնչվող ոչ սա​կա​գն​ային կարգավորման ենթակա փաստաթղթերը` կրկնությունները, ա​վե​լորդությունները եւ հնա​րա​վոր փոխարինումները բացահայտելու նպատակով: Նշվածով պայ​մանավորված առաջարկում ենք մեկ անգամ եւս ուսումնասիրել եւ անհրաժեշտության դեպ​քում հստակեցնել եւ կրճատել այն փաս​տաթղթերը, որոնք ըստ էության կրկնվում են:
Նախագծով ներկայացված մյուս իրավական ակտերի նա​խա​գծերի վերաբերյալ հայտնում ենք, որ դիտողություններ եւ առա​ջար​կություններ չունենք:


	Չի ընդունվել, քանի որ կարգի 2-րդ կետով ընդհանրացված սահմանված են բեռն ուղեկցող անվտանգության բոլոր փաստաթղթերը, իսկ կարգի 6-րդ, 8-րդ և 12-րդ կետերով սահմանված են տարանցիկ փոխադրման, ներմուծման և արտահանման համար անհրաժեշտ փաստաթղթերը:

Չի ընդունվել, քանի որ ներմուծողի կողմից համապատասխան հայտ ներկայացնելու ժամկետը թողնված է նրա հայեցողությանը, իսկ արտահանման դեպքում հայտ ներկայացնելու դրույթներ ընդհանրապես սահմանված չեն:

Ինչ վերաբերվում է փաստաթղթերի հստակեցմանը և կրճատմանը, ապա դիտողությունը հաշվի է առնվել և սահմանվել են միայն անհրաժեշտ, անվտանգությունը երաշխավորող այն փաստաթղթերը, որոնք պահանջվում են ներմուծման, արտահանման կամ տարանցիկ փոխադրման համար:

	ՀՀ բնապահպա-նության նախարար
2/01.2/10966-10

23.07.2010թ
	Ի կատարումն ՀՀ վարչապետի 13.07.2010թ. N 02/23.8/8026-10 հանձնարարականի, ՀՀ բնապահպանության նախարարությունը հայտնում է հետևյալը. 

1. <<Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու, Հայաստանի Հանրապետության կառավարության 2004 թվականի օգոստոսի 19-ի N 1228-Ն և 2005 թվականի նոյեմբերի   9-ի N 1901-Ն որոշումներն ուժը կորցրած ճանաչելու մասին>> ՀՀ կառավարության որոշման նախագծում անհրաժեշտ է հստակ նշել, որ սույն իրավական ակտը տարածվում է միայն տնտեսություններում աճեցված կենդանիների վրա և չի տարածվում բնությունից հայթհայթված  վայրի կենդանիների, կենդանաբանական հավաքածուների ու առանձին նմուշների վրա, քանի որ ՀՀ կառավարության 2002թ. հուլիսի 18-ի <<Վայրի կենդանիներ և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին>> N 1174-Ն որոշմամբ արդեն իսկ կարգավորված է վայրի կենդանիների և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու հետ կապված հարաբերությունները: 
2. Ներկայացված նախագծի փաթեթի գրության վերնագրում նշված իրավական ակտերը չեն համապատասխանում նախագծի փաթեթում առկա իրավական ակտերին:
3. Միաժամանակ հայտնում եմ, որ <<Անասնաբուժական պետական հսկողության ենթակա բեռների և սննդամթերքի փոխադրման համար անասնաբուժական ուղեկցող փաստաթղթերի և անվտանգության սերտիֆիկատների տրման կարգը, անասնաբուժական ուղեկցող փաստաթղթերի ու անվտանգության սերտիֆիկատների ձևերը հաստատելու և Հայաստանի Հանրապետության կառավարության 2005 թվականի օգոստոսի 4-ի N 1241-Ն որոշումն ուժը կորցրած ճանաչելու մասին>>, <<Հայաստանի Հանրապետությունից Եվրոպական Միության երկրներ ձկան, ջրային կենդանիների և այլ հիդրոբիոնտների, դրանցից ստացված մթերքի արտահանման լիազոր մարմին ճանաչելու և Հայաստանի Հանրապետության կառավարության 2003 թվականի հոկտեմբերի 8-ի N 1270, 2003 թվականի դեկտեմբերի 24-ի N 1939-Ն որոշումներն ուժը կորցրած ճանաչելու մասին>>, << Եվրոպական Միության երկրներ արտահանման նպատակով ձկան, ջրային կենդանիների, այլ հիդրոբիոնտների և դրանցից ստացված մթերքների մեջ անասնաբուժական դեղամիջոցների մնացորդային առավելագույն քանակների հսկողության պլանը հաստատելու մասին>>, <<Հայաստանի Հանրապետության կառավարության 2008 թվականի սեպտեմբերի 25-ի  N1196-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշումների նախագծերի վերաբերյալ ՀՀ բնապահպանության նախարարությունն առարկություններ և առաջարկություններ չունի:

	Չի ընդունվել, քանի որ ներկայացված որոշման նախագծով կարգավորվում է բոլոր կենդանիների, կենդանաբանական հավաքածուների և առանձին նմուշների ներմուծման, արտահանման գործընթացը կենդանիների առողջության պահպանման և միջազգային առևտրում կենդանիների, կենդանիների և մարդկանց համար ընդհանուր հիվանդությունների տարածման կանխման և անասնաբուժական հսկողություն ապահովելու գերակայությունից ելնելով: <Անասնաբուժության մասին> ՀՀ օրենքի 2-րդ հոդվածով սահմանված <կենդանի> հասկացությունը ներառում է ցամաքային և ջրային բոլոր կենդանիները` այդ թվում վայրի, ընտանի և այլն և նույն օրենքով սահմանված է պետական վերահսկողություն կենդանիների ներմուծման և արտահանման գործընթացներում: ինչ վերաբերվում է ՀՀ կառավարության 2002թ. հուլիսի 18-ի N 1174-Ն որոշմամբ սահմանված կարգին, ապա այն կարգավորում է վայրի կենդանիների որսի, որսված կենդանիների արտահանման գործընթացը բնապահպանական ռեսուրսների պահպանման տեսանկյունից: 

Ընդունվել է և կատարվել է համապատասխան փոփոխություն:

	ՀՀ արդարադա-տության նախարար

	<Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու. Հայաստանի Հանրապետության կառավարության 2004 թվականի օգոստոսի 19-ի թիվ 1228-Ն և 2005 թվականի նոյեմբերի 9-ի թիվ 1901-Ն որոշումներն ուժը կորցրած ճանաչելու> Հայաստանի Հանրապետության կառավարության որոշման նախագծի վերաբերյալ 

1.Որոշման նախագծում <2009> թիվը փոխարինել <2010> թվով: Նույն դիտողությունը վերաբերում է նաև որոշման նախագծի 1-ին կետով հաստատված հավելվածին:

2.Որոշման նախագծի 2-րդ և 3-րդ կետերում անհրաժեշտ է նշել համապատասխան Հայաստանի Հանրապետության կառավարության որոշումների լրիվ անվանումները, հաշվի առնելով <Իրավական ակտերի մասին> Հայաստանի Հանրապետության օրենքի 43-րդ հոդվածի 1-ին մասի 2-րդ պարբերության պահանջները, մասնավորապես` իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը:

3.Որոշման նախագծի վերնագիրն անհրաժեշտ է համապատասխանեցնել <Անասնաբուժության մասին>, <Մեղվաբուծության մասին> և <Անասնակերի մասին> Հայաստանի Հանրապետության օրենքների պահանջներին, մասնավորապես` հիշյալ Հայաստանի Հանրապետության օրենքներում ենթակա բեռների մասին խոսք չի գնում:

4.Որոշման նախագծի 1-ին կետով հաստատված կարգի 7-րդ կետը չի բխում <Անասնաբուժության մասին> Հայաստանի Հանրապետության օրենքի պահանջներից, որոնց համաձայն` համապատասխան տեսչությունը բեռների ներմուծում կամ արտահանում, տարանցիկ փոխադրում կատարելու համար գրավոր թույլտվություն տրամադրելու լիազորություն չունի: Բացի այդ, հիշյալ դրույթը չի բխում Հայաստանի Հանրապետության կառավարության որդեգրած քաղաքականությունից, մասնավորապես` Հայաստանի Հանրապետության կառավարությունն իրականացնում է արտահանման և ներմուծման բնագավառում վարչարարության պարզեցում, որի արդյունքում պահանջվում է ծախսերի կրճատում: Այդ առումով տեսչության կողմից գրավոր թույլտվության տրամադրումը չի բխում օրենքի պահանջներից, ինչպես նաև լրացուցիչ բարդություններ է ստեղծում տնտեսավարող սուբյեկտների համար: 

Ելնելով վերոհիշյալից գտնում ենք, որ ներկայացված նախագիծն ամբողջությամբ լրամշակման և խմբագրման կարիք ունի:
	Ընդունվել է և կատարվել է համապատասխան փոփոխություն:

Ընդունվել է և կատարվել է համապատասխան փոփոխություն: 

Ընդունվել է և որոշման նախագծի, հավելվածի վերնագրերում և որոշման նախագծի տեքստում <անասնաբուժական պետական հսկողության ենթակա բեռներ> բառերը փոխարինվել են <կենդանի, կենդանական ծագման մթերք, հումք, կեր, լրացակեր> բառերով, իսկ հավելվածի տեքստում կատարվել է համապատասխան փոփոխություն: 

Ընդունվել է և կատարվել է համապատասխան փոփոխություն:




                                                         Ամփոփաթերթ

Ամփոփելով տվյալները` նշում ենք, <<Անասնաբուժական պետական հսկողության ենթակա բեռների և սննդամթերքի ներմուծման և արտահանման կարգը սահմանելու>>  Հայաստանի Հանրապետության կառավարության 2004 թվականի օգոստոսի 19-ի թիվ 1228-Ն Հայաստանի Հանրապետության կառավարության որոշման նախագիծը ենթարկվել է փոփոխության` հաշվի առնելով ՀՀ արդարադատության նախարարության, ՀՀ Պետական եկամուտների կոմիտեի առարկություններն ու առաջարկությունները, ինչպես նաև  ՀՀ կառավարության որդեգրած քաղաքականության սկզբունքները: Որոշման նախագծի 1-ին կետով հաստատված կարգի 7-րդ կետը չի բխում <Անասնաբուժության մասին> Հայաստանի Հանրապետության օրենքի պահանջներից, որոնց համաձայն`համապատասխան տեսչությունը բեռների ներմուծում կամ արտահանում, տարանցիկ փոխադրում կատարելու համար գրավոր թույլտվություն տրամադրելու լիազորություն չունի: Բացի այդ, հիշյալ դրույթը չի բխում Հայաստանի Հանրապետության կառավարության որդեգրած քաղաքականությունից, մասնավորապես` Հայաստանի Հանրապետության կառավարությունն իրականացնում է արտահանման և ներմուծման բնագավառում վարչարարության պարզեցում, որի արդյունքում պահանջվում է ծախսերի կրճատում: Այդ առումով տեսչության կողմից գրավոր թույլտվության տրամադրումը չի բխում օրենքի պահանջներից, ինչպես նաև լրացուցիչ բարդություններ է ստեղծում տնտեսավարող սուբյեկտների համար, բացի այդ կարող է առաջանան իրավիճակներ, երբ  սահմանային հսկիչ կետում հայտի հիման վրա  թույատրված բեռը կարող է սահմանային հսկիչ կետում արգելվի` փաստաղթղերի բացակայության կամ բեռի անվտանգությունն հավաստող համապատասխան լաբորատոր տեղեկանքի պատճառով:  Միաժամանակ պետք է նշել, ՀՀ կառավարությունը որդեգրել է հանրապետությունում սննդի անվտանգության ապահովման քաղաքականություն, որի կետերից մեկն է հանդիսանում ներկրվող սննդամթերքի անվտանգությունը: Ներկայումս մշակվել է մրցույթի հրավեր, որում ներառվել են փորձաքննության չափանիշները` հաշվի առնելով Եվրամիության պահանջն ու  ՀՀ կառավարության լրամշակված և միջազգային չափորոշիչներին ներդաշնակեցված որոշումները, ընթացիկ տարում նախատեսվում է իրականացնել ներմուծվող մթերքների փորձաքննությունը:  





















